
				এই পাতাটির মুদ্রণ সংশোধন করা প্রয়োজন। 
可t召闵了夺f$ २**
বুঝান যায় না। মাতাকে অনেক কষ্টে সন্তুনা দিয়া রাম সীতার কাছে আসিলেন, কিন্তু কি বলিয়। তাহাকে বুঝাইবেন, স্থির করিতে না পারিয়া নিজেই চক্ষের জলে ভাসিতে
লাগিলেন।
সীতার কথা আর কি বলিব ! এই নিদারুণ অবিচারের কথা শুনিয়া যাতনায় তাহার বুক ফাটিয়া যাইতে লাগিল । তিনি শুধু এই কথা বলিলেন, “আমিও তোমার সঙ্গে যাইব ।” লক্ষণ কৈকেয়ীর নিষ্ঠ রত ও অত্যাচার দেখিয়া ক্রোধে উন্মত্তের ন্যায় হইলেন। বৃদ্ধ অবস্থায় বৃদ্ধিহীন হইয়াছেন বলিয়া পিতার নিন্দ করিতে লাগিলেন। রামকে বলিলেন, “দাদা, এমন অবিচার'সহ করা অন্যায়। আমি কিছুতেই তোমাকে বনে যাইতে দিব না। যদি রাজ্যের সকলে একদিক
হইয়াও আসে, আমি একাই তাহাদের সহিত যুদ্ধ করিয়া তোমাকে সিংহাসনে বসাইব ।”
লক্ষণ রামকে প্রাণের অধিক ভালবাসিতেন । র্তাহীর প্রতি এরূপ অবিচার দেখিয়া লক্ষণের রাগ হইতে পারে, রাম ইহা স্পষ্টই বুঝিতে পাঞ্ছিলেন। তথাপি পিতৃমিন্দার জন্য লক্ষণকে অনেক অনুযোগ করিলেন ; বলিলেন, “ভাই, সত্যরক্ষাই ধর্ম। পুত্র যদি পিতার সত্য রক্ষা না করে,
সে পুত্র পুত্রই নয়।” এইরূপ অনেক বুঝাইবার পরে লক্ষণ

	        এই পাতাটি অন্য কোনো ভাষায় উপলব্ধ নয়।

